
Akiliisarfik llanngaassivik pillugu Inatsisartut inatsisaat nr. xx, xx. xx 2019-imeersoq.
(Aningaasagarnermut Nunanilu Avannarlerni sulegatigiinnermut Naalakkersuisoq)

Matumuuna Akiliisarfik Ilanngaasivik pillugu Inatsisartut inatsissaattut siunnersuut
sagqummiunneqartoq oqaaseqarfigissavarput.

Nunatsinni akiligassanik isumaginnittarnerput ilaatigut assigiinngitsorujussuarmik
ingerlatsivigisarparput tamannalu ilaatigut pisortanut ilungersunartumik kinguneqartarput tassami
aningaasat pisortat pissaat tamakkiisumik akilerneqartartuuppata ilaatigut qularnanngilaq akit
appasinnerusut atuussinnaanissaat inuiagatigiinnut qularnanngikkaluarmat.

Akiligassat innuttaasunik akilernegartussat kinguaattoorutaasut ogaatiginegarput 1 milliard koruunit
ataatilaarlugit annertussuseqgartut Naalakkersuisunik ogaatiginegarpod, soorunami innuttaasut
amerlassuserput eqgarsaatigalugu akiligassat annertuallaarput, tamannalu ingerlaaseq
allanngortinniartariagalerparput inuit pinegartut ganittumik pegatigalugit.

Sukumiisumik ersarissumillu aamma paasisariagalerparput akiligassat 1 milliard koruunit ilumut
tamarmik akiligassaanersut, aammalu tamaasa aningaaasanngorlugit tigunegarsinnaanersut, ilumut
piviusorsiortuunersut paaserusunnarsipput. Tassami qularinngilarput aningaasarpassuit
tigunegarsinnaanngitsut taakkua 1 milliard koruunit iluaniinnissaat ilimanarluinnarmat.

Tassami ilaatigut toqukkut gimagussimasut, inuit napparsimalersimasut, inuit utogganngorsimasut,
inuit sulisinnaajunnaarsimasut, aammalu suliffeqarfiit unissimasut, eqgarsaatigissagaanni
qularnanngilaq aamma akiligassat utertinnegarsinnaanngitsut suli nalilittut nunatta karsiani
nalunaarsornegarsimasut ilimanarluinnarmat, tassami ilarpassui isertinnegarsinnaanngitsut
takusinnaareerpagut, tamakkulu piaartumik aamma nalerutsinnissaat suliarisariagarparput, ilaatigut
ilagutariippassuarnut inuttut pegqikkunnaarsimasunut, ilaatigullu toqumik nalaatagarsimasunut
ilaqutariinnut erloginartumik artorsartitsisarmata.

Nunatsinni akiligassanut kinguaattoortitsisut sooq taamak amerlatiginersut ilaatigut uagutsinnut
aperisariagarpugut. Ulluinnarni ingerlatsineq pisortani ilaatigut akisuallaarpaa, imaluunniit
amerlasuutigut akigititagut ingerlatsinermi gaffasippallaarpat. Illumut attartornermi akit
gaffasippallaarpat. Akissarsiat minnerpaaffiat annikippallaarpa, inuussutissat akisuallaarpat,
suliffissaalegisunut ikiorsiissarnigut annikkippallaarpat. llaqutariinnut meerartalinnut
atugassarititaasut ajorpallaarpat. Angajogqaat kisimiittunut atukkat ajorpallaarpat.

Ingerlaaserput nalilersorniartigu assersuut suliffissaganngereerlunga meeqganut akiligassagaruma
eqqaavinnut inegarnermut allanullu taava ingerlaannartumik akissarsiakka nungungajallugit
ilanngartuunnegassaanga, taavalu sulileraluarnera ajoraluartumik imminut akilersinnaanngilag.



llaatigullu isumaginninnermi ikiorsernegartarsimaguma taava sulileruma ingerlaannartumik aamma
ilanngartuunneqalissaanga, taavalu suli inuttut ingerlariagginnissaminni artorsarneruleqqittarlutik.
Tassalu sulineq imminut akilersinnaajunnaarluni tassami ilanngartuussinerup inuuneq suli
ogimaannerulersittarmagu. Taava toqgaannartumik uannut pitsaanerussaaq suliffeqarnanga
pisortanik akiliussuunnegaruma, pissutsit taamaalisimappata taava ingerlaaserput ajorpoqg.

Sooruna ukiut tamaasa inuppassuit kalalegatigut Qallunaat nunaannut nussortartut, sunaana
pissutaasoq. Isumagarpugut inuuniarnikkut atukkagut annertunerpaamik pissutaasut, inuuniarnikkut
atukkagut ilungersunarpallaalersimapput, allaat inuulluarnerusinnaanerput ilimagalugu
kalaalegaterpassuagut DK-mut nussortut, ulluinnarnimi inuuniarnikkut atugassarititaasut
pitsaanerummata nussortut ogaatigisarmassuk. Taava takoorloorsinnaavarput aamma ilanngassivik
atulerpat qularnanngitsumik suli kalaalegatigut nussortut amerlanerujussuanngussapput,
neriunniarta taamak pisogassanngitsoqg.

Tassami takusinnaavarput aamma utoggartagut amerlasuut soraarninngornerminni nussormata,
isumannaanerusumik tappavani inuusinnaagamik, akerlianimmi maani utogqartatta atugaat suli
ilungersunarsiartorput, tamannalu allanngortinniartariagarparput.

Innuttaasut amerlasoorujussuit ullumikkut inuuniarnikkut assorujussuaq ajornartorsiorput,
akissarsiat annikippallaarput, sulisartut sulineranni akunnermut akilertakkagut
annikippallaarujussuarput, tassami aningaasarsiatik amerlanerpaat inegarnerminnut atortarpaat.
Allanut akiligassanut ilaatigut allaat periarfissaaruttarlutik.

llaatigullu meeqgaminut assut pilersuinermikkut ilungersunartorsiortarlutik inuussutissagarnissaat
atissagarnissaat allatigullu inuuniarnikkut ajornartorsiutegartarlutik.

Inuuniutissatut aningaasat sinneruttussat isumagarluinnarpugut ilaatigut inuppassuit suli
artorsarnerulernissaannut sunniuttussaasut. Tassami kisimiittumut 4000.00 aammalu aappariinnut
6000.00 annikippallaarujussuartut ilami massakkut inuuniarnikkut atukkat akitsoriartuinnarfiini
naapertuutinngivissut ogaatigisariagarparput.

Ilanngaasivik ilumut ganoq tulluartiginersoq uani siunnersuummi assut eqgarsarnartogartipparput,
tassami ogaatiginegarmat piffissami sivikitsumi akiligassat kinguaattoorutaasinnaasut annerusumik
suliariniarnegartut. Aammalu ilanngaassiviup suliarinegarani akiligassallit misissoraanni
anngaasarsiakkinerpaat tassaasut ilanngaasiviup suliassai.

Isumagarluinnarpugut inuuniarnikkut atukkat suli ilungersunarluinnartumik inissisimalissasut,
tassanilu isertitakinnerit assut ilungersunartumik inuunialernissaat takunegarsinnaavoq. Tamannalu
suli atukkat naligiinnginnerulernerannik kinguneqartussaq takusinnaavarput inuuniapiloornerit
naammattoortalissavagut suli ullumikkornit ajornerusut.

Tassami uani siunnersuummi pisortat kisimik iluaqutissaat anguniarnegarpog namminersortunut
allanullu akiligassagarunik taakkununnga akissaarutissarpput pisortat amerlanerpaat aningaasat
tamaasa tigussamatigit. Soorunami tamanna akuersaaruminaappog.

Sorpassuit taakkartornegarsinnaagaluarput, kisiannili tassa suli allaffissorneq allisarnegassaaq
tassami siunertaammat aningaasarsiat tamarmik ilanngaassivik aqqusaartalissagaat.



Namminersortunut suliffiutilinnut taamatut aagqginiarneq ganoq kingunegassava, aammalu
ilanngaassivik agqutiginagu akilersuisut ganog pinegassappat.

Tassami akissarsiakinnerusunut suli pissutsit ilungersunarsiartuinnartussaapput, assersuutigalugu
soraarninngornissamut aningaasat ileqgaagassat ullumikkut inatsimmik tunngavissineqgarlutik 5.pct-
imik ilanngartornegarput, ukiut tamaasa ilanngaat gaffakkiartussaaq 2023-imilu 10.pct-imut
gaffassalluni. Tassuuna aamma takusinnaavarput inuuniutissat aamma tassani annertuumik
ilanngartornegalissasut, taavalu taassuma gaavatigut akiligassat ingerlaannartumik
nusunneqartalerpata taava ilaqutariippassuit inuuniarnikkut suli ullumikkornit artorsarnerulernissaat
angussavarput.

Taamatut ogaaseqarluta siunnersuut isumagatiginagu tapersersinnaanagulu ogaatigissavarput. Tassa
ersarinnerusunngorlugu itigartivipparput.

